
Кыргыз Республикасынын Саламаттык сактоо 

 системасында “EMMA” мобилдик тиркемесин колдонуу жөнүндө 

 

 

Энелердин өлүмүн алдын алуу, кош бойлуулук жана төрөт 

учурундагы тобокелдиктерди жана кыйынчылыктарды азайтуу, ошондой 

эле заманбап санариптик инструменттер аркылуу аялдардын 

репродуктивдүү ден соолук маселелери боюнча ишенимдүү маалыматтын 

жеткиликтүүлүгүн жогорулатуу максатында, буйрук кылам: 

 

1. “EMMA” мобилдик тиркемеси бул буйруктун тиркемесине ылайык 

бекитилсин. 

2. Кыргыз Республикасынын Саламаттык сактоо министрлигинин 

Медициналык жардамды уюштуруу жана дары саясаты башкармалыгынын 

начальниги (Ибраева Н.С.), КР ССМге караштуу Электрондук саламаттык 

сактоо борборунун директору (Бексултанов Ч.М.) - репродуктивдик 

курактагы аялдарга маалыматтык, алдын алуу жана консультативдик 

колдоо көрсөтүүчү расмий санариптик платформа катары «ЭММА» 

мобилдик тиркемесин ишке киргизүүнү камсыз кылышсын. 

3.Саламаттык сактоо жана медициналык технологияларды өнүктүрүү 

борборунун директору (Парханов З.А.) үзгүлтүксүз мониторинг жүргүзүүнү 

жана колдонуунун натыйжалуулугу жөнүндө маалыматтарды чогултууну 

камсыз кылсын. 

4. Республикалык ден соолукту чыңдоо жана массалык коммуникация 

борборунун директору (Алтымышева Н.А.) ЭММА тиркемесин жайылтуу 

аркылуу калк арасында маалыматтык-түшүндүрүү иштерин уюштурсун. 

5. Бул буйруктун аткарылышын контролдоо министрдин орун басары 

К. К. Байдавлетовго жүктөлсүн. 

 

Министр                                                                 Э. М. Чечейбаев 

тиркеме 

 

Кыргыз Республикасындагы "EMMA Pregnancy Tracker" мобилдик 

тиркемесин адаптациялоо жөнүндө маалымат 

 
«ЭММА Pregnancy Tracker» - бул Mobile Dimension компаниясы 

тарабынан иштелип чыккан кош бойлуулар үчүн мобилдик тиркеме. Ал 

илимий негизделген сунуштарды, саламаттыкты көзөмөлдөөчү трекерлерди, 

дары-дармектерди кабыл алуу жана дарыгерге баруу боюнча эскертмелерди 

камсыздайт. Тиркеме 16 тилде жеткиликтүү жана 193 өлкөдө колдонулат. 

Жалпы жүктөөлөрдүн саны - 25 миллиондон ашык. 

 

Адаптациялоонун максаты: 

Тиркеменин мазмунун Кыргыз Республикасынын улуттук 

клиникалык протоколдоруна жана мыйзамдарына шайкеш келтирүү, 

ошондой эле колдонуучулардын тажрыйбасын жакшыртуу жана 

Кыргызстандын аялдары үчүн актуалдуу болгон темаларды камтуу: 

 

Негизги өзгөртүүлөр: 

- Мазмун 35 клиникалык протокол, 2 мыйзам жана 2 жобо менен 

макулдашылган; 

- 25 суроо - жооп жаңыланды, 3 жаңы тема кошулду: төрөттөн 

кийинки депрессия, өнөктөштүн зомбулугу, «Балага сүйүнчү» жөлөкпулуна 

байланыштуу маалымат; 

- төмөнкү темалар боюнча маалымат жаңыртылды: кош бойлуулукка 

даярдык, төрөт, төрөттөн кийинки камкордук, тамактануу, эмдөө жана 

аялдардын укуктары; 

- улуттук эмдөө календарына жана жеңилдиктер системасына 

ылайыкташтырылган. 

Адаптациялоонун жыйынтыктары: 

- Медициналык маалыматтын актуалдуулугу жана тактыгы 

жогорулады. 

 

Тиркеме Кыргызстандын аялдары үчүн түшүнүктүү жана пайдалуу 

болуп калды; 

 Сунуштар өлкөнүн клиникалык стандарттарына ылайык 

келтирилген. 

Тиркемени жүктөп алуу: 

https://play.google.com/store/apps/details?id=ru.mobiledimension.kbr&pcampai

gnid=web_share 

https://apps.apple.com/us/app/amma-pregnancy-baby-tracker/id990178211 

 

https://play.google.com/store/apps/details?id=ru.mobiledimension.kbr&pcampaignid=web_share

